
UVOD 

Pri izradi namještaja, prozora, vrata i drugih pred-
meta potrebno je drvo piliti, blanjati, bušiti itd. Za na-
vedene vrste radova upotrebljavaju se razna sredstva. 
Sredstvo koje nam služi za izradu nekog predmeta zove 
se alat. Alat, koji neposredno obrađiuje drvo, još se zove 
i radni ili aktivni alat. Napr. pila, blanja i dlijeto su radni 
alat, jer njime neposredno obrađujemo drvo. Međutim, 
postoji i pomoćni alat ili pasivni alat. Pod pasivnim ala-
tom smatraju se sva pomoćna sredstva kojima se drvo 
direktno ne obrađuje, već nam ona pomažu .pri radu. To 
su: stolarska klupa (stružnica), stegače (koje mogu biti: 
drvene ili željezne), presa za furniranje, lonac za tutkalo, 
kliješta.; kutomjer, metar itd. 

Za razne vrste poslova upotrebljava se odgovara-
jući ispravni alat. Ta mnoga doprinosi kvalitetu izra-
đevina. Jedino ispravnim alatom, vještinom ruku i do-
brim stručnim znanjem može se postići brza i dobra 
izrada predmeta. Dobar i uredan radnik je i dobar čuvar 
svoga alata. To se zapaža po tome Što njegov alat nije 
izluipan, prljav, tup i što je složen na određeno mjesto. 
Baš po izgledu alata često se može ocijeniti stručna spo-
sobnost zanatlije. 

Osim što se drvo obrađuje 'ručnim alatom, ono se 
još obrađuje i mašinama. Mašine su naprave sa po-
kretnim dijelovima, koje su udešene po iskustvu ili po 
zakonima mehanike, a služe pomaganju ili zamjenjiva-
n ju ljudske radne snage. Danas je upotreba mašina vrlo 
velika. Prednost mašina nad ručnim radom je ogromna. 
U prvom redu mašine zamjenjuju i štede ljudsku snagu 
na teškim i napornim radovima. Zatim, mašine i razne na-

prave omogućuju mnogo bržu, bolju i jevtiniju izradu 
raznih predmeta. 

Imajući u vidu ogromne koristi od mašina, bez kojih 
se ne može ni zamisliti povećanje proizvodnje i pojef t i -
njenje proizvoda i u našoj zemlji razvila se metalna indu-
strija. Jedna takva nalazi se u Željezniku. Njen zadatak 
je da izrađuje sve vrste savremenih mašina, uređaja i 
naprava za naše fabrike i radionice. U Zagrebu, Novom 
Sadu, Stupu kod Sarajeva itd. izradu ju- se razne stolarske 
mašine. U Osijeku, Novom Sadu itd. postoje fabrike za 
izradu ručnog stolarskog alata. 

Da bi mogli u radionici dovoljno mašine iskoristiti, 
potrebno ih je dobro upoznati. Mašini je potrebno posve-
titi veliku pažnju. Ona se mora redovno čistiti i podma-
zivati, a pri radu potrebno je pažljivo rukovati. Jedino 
tim postupkom mašine će nam dugo godina korisno služiti. 

I D I O 

O NAZIVIMA ALATA I MAŠINA 

U prediuzećima i ostalim zanatskim radionicama' vrlo 
mnogo se upotrebljava strani naziv za alat i mašine. 
Zbog toga nastaje nesporazum između mladih i starih 
zanatskih kadrova. Ovi strani nazivi vode porijeklo iz 
naše prošlosti. Poznato je da ranije naša zemlja nije bila 
industriski razvijena. Zbog toga smo bili primorani da 
nabavljamo mašine iz stranih zemalja. Obično iz Nje-
mačke i Austrije. Postavljanje (montiranje) mašina vršili 
su strani stručnjaci. Razumljivo je da su oni svaku ma-
šinu, njen dio, kao i alat nazivali na svom jeziku. Pored 
ovog bilo je i slučajeva da su mnogi naši ljudi izučavali 
zanate van svoje zemlje. Kod nas su strane nazive pre-
nosili stariji radnici na mlađe. Tako su< se ukorijenili 
strani nazivi, pa se još i danas alati i mašine nazivaju 
stranim imenima. 

Danas, kad je već naša industrija razvijena spo-
sobna da nam proizvodi sve potrebne alate i mašine, onda 
je zaista nesmisao da alati i mašine nemaju nazive na 
našem jeziku. 

STOLARSKI ALAT 

Pile: U nekim našim krajevima pilu nazivaju »te-
stera«, a sam metalni nazubljeni dio zovu »list ipile«. 

Kada je u radionici drvo obilježeno, pristupa se pi-
ljenju. Ispiljeno drvo na svojoj površini može pokazati 
grub ili čist propiljak — rez. To zavisi koja se pila pri 
radu upotrebila. Pošto su pile potrebne za razne vrste 
poslova, izrađuju se raznih dimenzija i oblika, a isto tako 
i zupci raznog -oblika i veličine. 

